
ᐊᓯᒃᑲᓐᓂᖏᑦ ᖃᓄᐃᓯᒪᓂᖏᓐᓄᑦ ᐊᒻᒪᓗ ᑲᒪᒋᔭᐅᓯᒪᔪᓄᑦ ᐊᑕᔪᑦ ᐅᑯᐊ 

ᓇᑦᑎᕙᒃ (ᕿᑭᖅᑕᕐᔪᐊᖅᒥ) ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ 

ᑐᑦᓯᕋᐅᑎᖏᑦ ᐃᖃᓗᒐᓱᐊᕈᒪᓪᓗᑎᒃ ᓯᓚᑖᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ 

ᓇᓛᑕ ᐊᑐᕐᓗᒋᑦ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᖃᓕᕋᓕᓐᓂᐊᒐᐃᑦ 

ᑐᓂᐅᖃᒐᑦ 

 
ᔫᓂ 26, 2013 

 

ᖃᓄᐃᓯᒪᓂᖓ 

ᐅᕙᓂ ᐊᐅᒡᒍᔅᑎ 2012, ᐆᒪᔪᓕᕆᔨᕐᔪᐊᑦ, ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ) ᐊᒻᒪᓗ ᕿᑭᖅᑖᓗᒃᒥ 

ᐆᒪᔪᓕᕆᔩᑦ ᑲᑎᒪᔨᖏᑦ ᐱᓚᐅᕐᒪᑕ ᑐᑦᓯᕋᐅᒻᒥᒃ ᐅᕙᙵᑦ ᓇᑦᑎᕙᒃ (ᕿᑭᖅᑕᕐᔪᐊᖅᒥ) ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ (ᐊᖑᓇᓱᒃᑐᓕᕆᔩᑦ) ᐃᖃᓗᒐᓱᐊᕈᒪᓪᓗᑎᒃ ᕿᑭᖅᑖᓗᒃᒥ ᕿᓂᕐᓗᓂ ᖃᓕᕋᓕᓐᓂᐊᒐᕐᓂᒃ 

ᑐᓂᐅᖃᒐᕐᓂᒃ ᓯᓚᑖᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ ᐃᒪᖏᓐᓂ, ᑭᓯᐊᓂ ᖃᓂᑦᑐᓂ ᓄᓇᓕᓐᓄᑦ. 

100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ ᑐᓂᔭᐅᕙᒻᒪᑕ ᐆᒪᔪᓕᕆᔨᕐᔪᐊᓂᒃ ᐅᑯᓄᖓ ᕿᑭᖅᑖᓗᒃᒥ 

ᐆᒪᔪᓕᕆᔩᑦ ᑲᑎᒪᔨᖏᑦ, ᑖᒃᑯᐊᓕ ᑐᓂᓯᕙᑦᑐᑎᒃ ᕿᑭᖅᑖᓗᒃᒥ ᓄᓇᓕᓐᓄᑦ ᐊᒡᕌᒍᑕᒫᑦ.  ᐆᒪᔪᓕᕆᔨᕐᔪᐊᑦ 

ᑐᓂᐅᖃᐃᓂᕐᒧᑦ ᐊᑐᐊᒐᖏᑦ ᒪᑯᓂᖓ ᑮᓇᐅᔾᔭᑦᓴᕈᑎᒋᓗᒋᑦ ᑕᕆᐅᕐᒥᒃ ᐃᒪᕐᒥᐅᑕᕐᓂᐊᒐᐃᑦ (ᑐᓂᐅᖃᐃᓂᕐᒧᑦ 

ᐊᑐᐊᒐᑦ) ᐅᖃᕐᓯᒪᒻᒪᑕ ᐃᒫᒃ ᑖᒃᑯᐊ ᑐᓂᐅᖃᒐᑦ “…ᐃᖃᓗᓐᓂᐊᕐᑕᐅᒋᐊᓖᑦ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ 

ᓇᓛᓂ ᐃᓚᖓᓂ ᐊᒡᒍᕐᓯᒪᓂᖓ 0A ᐊᒻᒪᓗ ᓄᑦᑎᕋᑦᓴᐅᖏᑦᑐᑦ ᐃᑭᕐᒧᑦ.”  ᑐᕌᕐᑕᐅᒐᓱᐊᕐᑐᖅ ᑲᔪᒥᓴᕋᓱᐊᕐᑐᒋᑦ 

ᐃᖃᓗᓐᓂᐊᒐᐃᑦ ᐱᕙᓪᓕᐊᔭᐅᓂᖏᑦ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐃᑲᔪᕋᓱᐊᕐᑐᒋᑦ ᓄᓇᕗᑦᒥ 

ᓄᓇᓖᑦ. 

ᐆᒪᔪᓕᕆᔨᕐᔪᐊᑦ ᑲᒪᒋᔭᖃᓚᐅᕐᑐᑦ ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ 2012ᒥ ᑐᑦᓯᕋᐅᑎᖓᓂᒃ 

ᑕᐃᑲᓂ ᓰᑎᒻᐱᕆ 2012 ᑲᑎᒪᓪᓗᑎᒃ, ᐊᒻᒪᓗ ᐋᖀᓪᓗᑎᒃ ᐆᒥᖓ ᐱᖁᔨᕗᖔᕈᒻᒥᒃ: 

 

“ᐋᕿᑦᑕᐅᕗᖅ ᐃᒫᒃ (i) ᐆᒪᔪᓕᕆᔨᕐᔪᐊᑦ ᐊᖏᙱᓪᓗᑎᒃ ᐋᖀᓂᕐᒥᒃ 2012ᒥ ᐊᑐᓕᖁᔭᓂᒃ ᐅᑯᓄᖓ 

ᐃᒪᕐᒥᐅᑕᓕᕆᔨᓄᑦ ᑲᓇᑕᒥ ᐱᓪᓗᒋᑦ ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ 

ᑐᑦᓯᕋᐅᑎᖓᓂᒃ ᓄᑦᑎᖁᓪᓗᒋᑦ ᑖᒃᑯᐊ 2012 100 ᑕᓐᔅ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᑐᓂᐅᖃᒐᑦ 

ᐃᑭᕐᒧᑦ; ᐊᒻᒪᓗ (ii) ᐆᒪᔪᓕᕆᔨᕐᔪᐊᑦ ᐱᓕᕆᖃᑎᖃᕐᓗᑎᒃ ᐅᑯᓂᖓ ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᑲᒪᒋᐊᓖᑦ ᐊᐅᓚᑦᓯᖃᑎᖏᑦ ᐊᒡᒋᕐᑐᒥ ᐊᒡᕌᒍᒥ ᐱᑕᖃᕐᑎᒐᓱᐊᕐᓗᒍ 

ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᐅᓯᕆᒐᓱᐊᕐᑕᖓᑦ ᐱᕙᓪᓕᐊᒍᒪᓪᓗᑎᒃ 

ᐊᔪᕐᓇᕋᔭᙱᒻᒪᖔᑦ ᖃᓕᕋᓕᓐᓂᐊᕐᓂᖅ ᖃᓂᒋᔭᖓᓂ ᑕᕆᐅᕐᓂ ᓴᓂᐊᓂ ᕿᑭᖅᑕᕐᔪᐊᖅ.” 
 

ᐅᕙᓂ ᒪᐃ 2013, ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᐊᒻᒪᓗ ᐅᑭᐅᕐᑕᕐᑐᒥ ᐃᖃᓗᓐᓂᐊᕐᑏᑦ ᑲᑐᔾᔨᖃᑎᒌᖏᑦ ᑐᓂᓯᓚᐅᕐᑐᑦ 

ᐊᔾᔨᒐᓚᖓᓂᒃ ᑐᑦᓯᕋᐅᒻᒥᒃ ᐃᖃᓗᒐᓱᐊᕈᒪᓪᓗᒋᑦ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ ᓯᓚᑖᓂ 

ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᖃᓂᒋᔭᖓᓂ ᕿᑭᖅᑕᕐᔪᐊᖅ 2013ᒥ.  ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ 

ᑐᓂᓯᓯᒪᔪᑦ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᕐᓂᒃ ᐅᑯᓄᖓ ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ 2013ᒥ.  ᐆᒪᔪᓕᕆᔨᕐᔪᐊᑦ ᑲᒪᒋᔭᖃᓚᐅᕐᑐᑦ ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᑐᑦᓯᕋᐅᑎᖓᓂ 

ᑕᐃᑲᓂ ᔫᓂ 2013ᒥ ᑲᑎᒪᓪᓗᑎᒃ ᑲᖏᕐᖠᓂᖅᒥ, ᐊᒻᒪᓗ ᐃᓱᒪᓕᐅᕐᑐᑎᒃ ᐊᑐᕈᒪᓪᓗᒍ ᑎᑎᖅᑲᑎᒍᑦ ᓈᓚᑦᑎᑦᓯᓂᖅ 

ᑕᒪᓐᓇ ᐱᓪᓗᒍ. 

ᐊᓯᒃᑲᓐᓂᖏᑦ ᑲᒪᒋᔭᕆᐊᓖᑦ 

 

ᑕᒪᒃᑮᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ ᑐᓂᐅᖃᐃᓂᕐᒧᑦ ᐃᓱᒪᓕᐅᕈᑎᖏᑦ 2013ᒥ 

ᐅᖃᕐᓯᒪᔪᑦ ᑖᒃᑯᐊ 100 ᑕᓐᔅ ᑐᓂᐅᖃᒐᐃᑦ ᐊᖑᓇᓱᒃᑕᐅᒋᐊᖃᕐᒪᑕ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ 

ᐊᒻᒪᓗ ᓄᑦᑎᕋᑦᓴᐅᖏᑦᑐᑦ ᓯᓚᑖᓄᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂᒃ. 



 

ᓯᕗᕐᖓᒍᑦ ᐆᒪᔪᓕᕆᔨᕐᔪᐊᑦ ᔫᓂ 2013ᒥ ᓇᓪᓕᐅᓯᒪᔪᒥᒃ ᑲᑎᒪᓂᖏᑕ, ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᑐᑦᓯᕋᐅᑎᖓᑦ 

ᑐᓂᔭᐅᓚᐅᕐᑐᖅ ᐅᑯᓄᖓ ᐃᒪᕐᒥᐅᑕᓕᕆᔨᒃᑯᑦ, ᕿᑭᖅᑖᓗᒃᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᒐᕙᒪᓐᑯᑦ ᓄᓇᕗᑦᒥ 

ᐃᖃᓗᓕᕆᔩᑦ ᐊᒻᒪᓗ ᓇᑦᓯᓕᕆᔩᑦ, ᓄᓇᕗᑦ ᑐᙵᕕᒃ ᑎᒥᖓᑦ, ᐊᒻᒪᓗ ᓄᓇᕗᑦᒥ ᐃᑭᕐᒥ ᑐᓂᐅᖃᒐᕐᓂᒃ ᑎᒍᒥᐊᕐᑏᑦ 

ᑲᑐᔾᔨᖃᑎᒌᖏᑦ ᐅᖃᕐᕕᐅᒍᒪᒻᒪᖔᑕ.  ᑐᑦᓯᕋᐅᑏᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᒻᒥᔪᑦ ᐅᕙᓂ ᐆᒪᔪᓕᕆᔨᕐᔪᐊᑦ 

ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ.  ᕿᑭᖅᑖᓗᒃᒥ ᐆᒪᓕᕆᔩᑦ ᑲᑎᒪᔨᖏᑕ ᐊᖓᔪᖃᐅᑏᑦ ᑲᑎᒪᔨᕋᓛᖏᑦ 

ᑐᓂᓯᓚᐅᙱᑦᑐᑦ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐅᑯᐊ ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᑐᑦᓯᕋᐅᑎᖓᓂᒃ.  ᕿᑭᖅᑖᓗᒃᒥ 

ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᓂᓯᓚᐅᕐᑐᑦ ᐆᒪᔪᓕᕆᔨᕐᔪᐊᓄᑦ ᑎᑎᖅᑲᓂᒃ ᓇᓗᓇᐃᕐᓯᓪᓗᑎᒃ ᐃᑲᔪᕐᑐᖏᓐᓇᒥᒃ 

ᑐᑦᓯᕋᐅᒻᒥᒃ ᐊᒻᒪᓗ ᐅᖃᕐᑐᑎᒃ ᑎᑎᖅᑲᖏᑦ ᑐᓂᐅᖃᕐᑕᐅᒍᓐᓇᕐᒪᑕ ᐊᒻᒪᓗ ᐃᓚᐅᑎᑕᐅᓗᑎᒃ ᓈᓚᑦᑎᑦᓯᓂᕐᒧᑦ 

ᑎᑎᖅᑲᖁᑎᓄᑦ. 

 

ᐆᒪᔪᓕᕆᔨᕐᔪᐊᑦ ᓯᕗᕐᖓᒍᑦ ᐱᓯᒪᔪᑦ ᑐᑦᓯᕋᐅᑎᓂᒃ ᓄᑦᑎᕐᑕᐅᖁᓪᓗᒋᑦ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ 

ᑐᓂᐅᖃᒐᐃᑦ ᐃᓗᐊᓂᒃ ᓯᓚᑖᓄᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ.  ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑎᑎᕋᓚᐅᕐᑐᑦ ᐆᒪᔪᓕᕆᔨᕐᔪᐊᓄᑦ 2006ᒥ, 2009ᒥ ᐊᒻᒪᓗ 2011ᒥ ᑐᑦᓯᕋᕐᑐᑎᒃ ᓄᑦᑎᕐᑕᐅᖁᓪᓗᒋᑦ 

ᐊᑐᕐᑕᐅᖏᓐᓂᑯᑦ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ ᐃᓗᐊᓂᒃ ᓯᓚᑖᓄᑦ ᓄᓇᕗᑦᒥ 

ᓄᓇᖁᑎᑖᖑᓯᒪᔫᑉ ᓇᓛᓂ ᓄᙳᐊᓂ ᐃᖃᓗᓐᓂᐊᕐᓇᐅᑉ.  2006ᒥ, ᐆᒪᔪᓕᕆᔨᕐᔪᐊᑦ ᐊᖏᓚᐅᕐᓯᒪᔪᑦ ᓅᒍᒪᓪᓗᒋᑦ 

100 ᑕᓐᔅ ᓯᓚᑖᓄᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐃᓕᓚᐅᕐᑕᖏᑦ ᐅᕗᖓ 0A 

ᐊᔪᙱᒍᑎᓂᒃ ᑎᒍᒥᐊᕐᑏᑦ ᑕᐃᒃᑯᐊ ᖄᖏᐅᑎᓐᓂᕐᒪᑕ ᑐᓂᔭᐅᒪᒍᑎᒥᓂᒃ. 

 

100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ ᐃᓚᙵᐃᒍᑕᐅᕙᑦᑐᑦ ᐅᕙᙵᑦ ᓇᒥᓕᒫᖅ ᐊᒡᒍᕐᓯᒪᓂᖓ 0A 

ᑐᓂᐅᖃᒐᕐᓂᒃ ᐃᒫᑎᒋ 6500 ᑕᓐᔅ.  ᐊᓯᐊᒍᑦ ᐃᖃᓗᓐᓂᐊᕐᓃᑦ, ᒪᑯᐊ ᐅᑭᐅᒃᑯᑦ ᓯᑯᒃᑯᑦ ᖃᓕᕋᓕᓐᓂᐊᕐᓂᖅ 

ᖃᓂᒋᔭᖓᓂ ᕿᑭᖅᑕᕐᔪᐊᖅ, ᐃᓚᙵᐃᒍᑕᐅᒐᔭᕐᒥᔪᑦ ᐅᕙᙵᑦ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᕐᓂᒃ. 

 

ᑕᒪᓐᓇ ᐃᓗᐊᓃᑦᑐᖅ ᐃᒪᕐᒥᐅᑕᓕᕆᔨᒃᑯᑦ ᐊᒥᓱᓂᒃ ᐆᒪᔪᕐᓂᒃ ᓈᓴᐃᕕᖏᑕ, ᐊᒻᒪᓗ ᖃᐅᔨᓴᕋᑦᓴᓂᒡᕕᐅᓯᒪᔪᖅ 

ᐊᓪᓗᐃᑕᕐᑐᑎᒃ ᐊᒡᕌᒍᒥᒃ ᑕᐃᒪᙵᑦ 1999.  ᓈᓴᐃᓂᖅ ᑲᒪᒋᔭᐅᕙᑦᑐᖅ ᐃᑭᕐᒥ ᐅᑭᓐᓂᖓᓂ 400 ᒦᑐᕐᔅ ᐃᑎᓂᖓ 

ᖁᒡᕙᓯᓐᓂᕐᓴᒥᒃ ᐃᑎᓂᓕᓐᓄᑦ 1500 ᒦᑐᕐᔅᓂᒃ, ᑭᓯᐊᓂ ᐊᑕᐅᓯᕐᒥ ᐊᒡᕌᒍᒥ ᐃᒃᑲᓐᓂᓕᒻᒥᒃ 100 ᒦᑐᕐᔅ 

ᖃᐅᔨᓴᕋᑦᓴᓂᒡᕕᐅᓚᐅᕐᓯᒪᔪᖅ.  ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᕐᑎᖏᑦ ᐅᖃᕐᓯᒪᔪᑦ ᐊᑯᓐᓂᖓᓂ 1999-2012, 

ᐱᑕᖃᓚᐅᕆᐊᖓ 12ᓂᒃ ᓈᓴᐃᒡᕕᐅᔪᓂᒃ ᑲᑎᑦᑐᒋᑦ.  ᐃᑎᓂᓖᑦ ᐊᑯᓐᓂᖓᓂ 187 – 1419 ᒦᑐᕐᔅ 

ᖃᐅᔨᓴᕋᑦᓴᓂᒡᕕᐅᓚᐅᕐᑐᑦ.  ᐱᔭᐅᕙᑦᑐᑦ ᐊᔾᔨᒌᑉᐸᓚᐅᙱᑦᑐᑦ ᐊᑯᓐᓂᖓᓂ 0-757 ᐃᖃᓗᐃᑦ, ᐊᒻᒪᓗ 0-256 

ᑭᓗᒍᕌᒻᔅ. 

 


